DOKUMENTI KONSULTATIV
1. Për projektvendimin e Këshillit të Ministrave “Për miratimin e Strategjisë Kombëtare për Diasporën 2026-2030 dhe planit të saj të veprimit 2026-2028”.

	Ministria për Evropën dhe Punët e jashtme, në kuadër të procesit të konsultimit për projektvendimin e Këshillit të Ministrave “Për miratimin e Strategjisë Kombëtare për Diasporën 2026-2030 dhe planit të saj të veprimit 2026-2028”, mirëpret sugjerimet nga qytetarët, diaspora, ekspertë të fushës, nga të gjitha institucionet e interesuara, organizatat jofitimprurëse dhe shoqëria civile që ofrojnë kontribut në çështjet e diasporës.



Kohëzgjatja e konsultimeve:
	Konsultimet në portalin e Regjistrit Elektronik: 20 ditë pune, duke filluar nga data 30 qershor 2026.



Si të përgjigjeni:
	Kontributet në kuadër të procesit të konsultimit dhe përmirësimit të përmbajtjes së projektaktit, mund të përcillen nëpërmjet postës elektronike drejtuar Ministrisë për Evropën dhe Punët e jashtme , me anë të regjistrit elektronik në adresën http://ëëë.konsultimipublik.gov.al, në adresën postare të Ministrisë për Evropën dhe Punët e Jashtme, Bulevardi ‘Gjergj Fishta’, Nr 6. Tiranë, Tiranë, Tiranë, në adresën e e-mailit të koordinatorit për konsultimin publik konsultimipublik@mfa.gov.al dhe sekretaria@akd.gov.al



Kontakti:
	Gëzim Hysa, Koordinator për konsultimin publik në Ministrinë për Evropën dhe Punët e Jashtme  konsultimipublik@mfa.gov.al   sekretaria@akd.gov.al 




Datat dhe vendet e takimeve publike:
	E-Konsultimi: në portalin “Regjistri Elektronik për Njoftimet dhe Konsultimet Publike” 20 ditë pune, duke filluar nga data 1 korrik 2026.




Sfondi i propozimit legjislativ
	Projektvendimi “Për miratimin e Strategjisë Kombëtare për Diasporën 2026–2030 dhe Planit të saj të Veprimit 2026–2028” vjen si vijim i politikave shtetërore për fuqizimin e marrëdhënieve ndërmjet shtetit shqiptar dhe komuniteteve shqiptare jashtë vendit. Ky dokument strategjik mbështetet në përvojën dhe arritjet e Strategjisë Kombëtare për Diasporën 2021–2025, miratuar me Vendimin e Këshillit të Ministrave nr. 212, datë 20.05.2021, si dhe në nevojën për të konsoliduar më tej kuadrin ligjor, institucional dhe financiar në fushën e diasporës. 
Strategjia e re synon që, deri në vitin 2030, diaspora shqiptare të jetë një partner strategjik i institucionalizuar, aktiv dhe bashkëkrijues i shtetit shqiptar, me rol të drejtpërdrejtë dhe të matshëm në zhvillimin ekonomik, social, kulturor dhe demokratik të vendit. Në këtë kuadër, projektakti synon forcimin e partneritetit shtet–diasporë, përmes krijimit të mekanizmave të qëndrueshëm të bashkëpunimit, rritjes së pjesëmarrjes së diasporës në jetën publike dhe institucionale, mobilizimit të potencialit financiar, profesional e intelektual të saj, si dhe ruajtjes së identitetit kombëtar, gjuhës dhe kulturës shqiptare. 
Nevoja për hartimin e këtij projektakti lidhet me sfidat e evidentuara gjatë zbatimit të strategjisë së mëparshme, veçanërisht me domosdoshmërinë për përmirësimin e koordinimit ndërinstitucional, forcimin e kapaciteteve zbatuese, standardizimin e mekanizmave të monitorimit dhe raportimit, si dhe zhvillimin e një sistemi më të integruar të të dhënave për diasporën. Gjithashtu, është vlerësuar e nevojshme krijimi i instrumenteve më konkrete për angazhimin e diasporës në zhvillimin ekonomik e social të vendit, në nivel qendror dhe vendor
Projektakti është në përputhje me Kushtetutën e Republikës së Shqipërisë, legjislacionin në fuqi për diasporën dhe migracionin, si dhe me angazhimet ndërkombëtare të vendit në fushën e migracionit të rregullt, zhvillimit të qëndrueshëm dhe mbrojtjes së të drejtave të shtetasve shqiptarë jashtë vendit. Strategjia harmonizohet gjithashtu me Programin e Qeverisë Shqiptare 2025–2029, Objektivat e Zhvillimit të Qëndrueshëm të Agjendës 2030 dhe Paktin Global për Migracion të Sigurt, të Rregullt dhe të Rregulluar. 
Për zbatimin e Strategjisë dhe Planit të Veprimit ngarkohen Ministria për Evropën dhe Punët e Jashtme, si institucion përgjegjës koordinues, si dhe ministritë e linjës, institucionet qendrore e vendore dhe strukturat përgjegjëse për diasporën. Dokumenti është hartuar nga Grupi Ndërinstitucional i Punës, me mbështetjen e Sekretariatit Teknik dhe Organizatës Ndërkombëtare për Migracionin, duke marrë në konsideratë gjetjet nga zbatimi i strategjisë pararendëse, rekomandimet e partnerëve ndërkombëtarë dhe praktikat më të mira evropiane.




Propozimet
	Strategjisë Kombëtare për Diasporën 2026-2030 dhe plani i saj i veprimit 2026-2028 synon të arrijë: 

1. Konsolidimin e diasporës si partner strategjik të shtetit shqiptar, duke e pozicionuar atë si aktor të institucionalizuar, aktiv në zhvillimin ekonomik, social, kulturor dhe demokratik të vendit. 


2. Modernizimin dhe harmonizimin e kuadrit ligjor dhe institucional për diasporën, me qëllim krijimin e një sistemi më funksional, të koordinuar dhe të përafruar me standardet e Bashkimit Evropian. 

3. Forcimin e të drejtave civile dhe politike të shtetasve shqiptarë jashtë vendit, përfshirë përmirësimin e mekanizmave për votimin nga jashtë, aksesin në shërbime publike dhe garantimin e pjesëmarrjes së tyre në jetën demokratike të vendit. 

4. Digjitalizimin dhe lehtësimin e shërbimeve për diasporën, përmes modernizimit të shërbimeve konsullore, krijimit të platformës “one-stop-shop” dhe përmirësimit të aksesit të qytetarëve shqiptarë jashtë vendit në informacion dhe shërbime shtetërore. 

5. Krijimin dhe funksionalizimin e Regjistrit Kombëtar të Diasporës, si instrument bazë për identifikimin, administrimin dhe përdorimin institucional të të dhënave për diasporën, në funksion të politikëbërjes së bazuar në evidencë. 

6. Rritjen e pjesëmarrjes së diasporës në proceset politike, institucionale dhe konsultative, përmes forcimit të përfaqësimit, dialogut institucional, rrjeteve profesionale dhe mekanizmave të përfshirjes në hartimin e politikave publike. 

7. Aktivizimin e ekspertizës profesionale dhe akademike të diasporës në procesin e integrimit evropian, përmes programeve felloëship, rrjeteve të ekspertëve dhe përfshirjes së tyre në reforma, negociata dhe forcimin e kapaciteteve institucionale. 

8. Nxitjen e investimeve, sipërmarrjes dhe inovacionit nga diaspora, duke krijuar instrumente fiskale, financiare dhe institucionale që lehtësojnë investimet, mbështesin start-up-et, transferimin e njohurive dhe lidhjen e diasporës me ekonominë shqiptare.

9. Ruajtjen dhe forcimin e gjuhës shqipe, kulturës dhe identitetit kombëtar në diasporë, përmes zgjerimit të mësimit të gjuhës shqipe, digjitalizimit të materialeve arsimore e kulturore, mbështetjes së shkollave shqipe dhe promovimit të trashëgimisë shqiptare jashtë vendit. 

10. Vendosjen e një sistemi të qëndrueshëm monitorimi, raportimi dhe llogaridhënieje, me indikatorë të matshëm, raportim periodik, përfshirje të institucioneve qendrore e vendore dhe rishikim të Planit të Veprimit në vitin 2028, për të garantuar zbatim efektiv dhe transparencë publike. 




Pyetjet
	Çështjet kryesore që mendojmë se duhet të diskutohen lidhur me këtë nismë janë:
· A mendoni se ky projektvendimin adreson në mënyrë të plotë dhe të duhur çështjet e diasporës
· A mendoni se ka dispozita të tjera të cilat duhet të ndryshohen për këtë qëllim?
· A ka elementë të tjerë që duhet të përfshihen në projektvendim?




